
ARGYMHELLIAD Derbyn yr wybodaeth.
1.0 CYFLWYNIAD
11 Dyma ddiweddariad am brosiect Tirlun Byw — sef prosiect tair blynedd (2024-27)

sydd yn cael ei ariannu ar y cyd rhwng Cyfoeth Naturiol Cymru a Chyngor Gwynedd.
Mae'r prosiect yn cydnabod yr AHNE fel tirlun byw lle mae pobol yn ymweld, yn
byw ac yn gweithio ynddi - felly rhoddir pwyslais ar roi cyfleon i bobol fwynhau'r
AHNE ac i gyfrannu yn uniongyrchol at gynnal a chadw’r nodweddion arbennig.

RHAGLEN WAITH 2025/2026

Cafwyd crynodeb yn y cyfarfod diwethaf am y gweithgareddau a digwyddiadau a
gynhaliwyd yn ystod y flwyddyn ariannol 2025/26. Cyflwynwyd adroddiad a hawliad
grant i Cyfoeth Naturiol Cymru erbyn 31ain o Fawrth.

YMWELIAD MONITRO CYFOETH NATURIOL CYMRU

Croesawyd Linda Ashton o Cyfoeth Naturiol Cymru ar ymweliad monitro a’r ardal ar
Fehefin 18fed. Cafwyd cyfle i ymweld & gwahanol safleoedd sy’n berthnasol i
ddigwyddiadau’r flwyddyn ddiwethaf ynghyd & chyfle i drafod rhaglen waith y
flwyddyn i ddod.

Diolchwn i Linda am ei hamser ac arweiniad ac rydym yn edrych ymlaen i gydweithio
eto yn ystod 2026/27.

RHAGLEN WAITH 2026/27

Ni fydd llawer o newidiadau i’r rhaglen waith am y misoedd 1 ddod. Bydd y prif themau yn
parhau — sef nifer o weithgareddau amrywiol i’r cyhoedd a disgyblion ysgolion lleol ynghyd
a chyfres o hyfforddiant sgiliau gwledig. Byddwn hefyd yn cynnal sesiynau gwirfoddoli ac
yn datblygu yr elfen o hyrwyddo a marchnata’r AHNE drwy ddiweddaru’r wefan a chyhoeddi

rhifyn arall o Llygad Llyn.
Mae sawl gweithgaredd wedi digwydd eisoes — dyma grynodeb:-

e 30/04/2026 - Sesiwn Wybodaeth Planhigion Ymledol
e (07/05/2026 — Sesiwn Wybodaeth Cynnal Teithiau Cerdded Llwyddiannus
o 22/06/2026 — Sesiwn Wirfoddoli — Casglu Sbwriel Bryncroes




e 29/06/2026 — Sesiwn Wirfoddoli - Casglu Sbwriel Sarn
e 03/07/2025 — Sesiwn Wirfoddoli — Rheoli Planhigion Ymledol yn Llanbedrog
e 06/07/2026 — Sesiwn Wirfoddoli — Casglu Sbwriel Botwnnog

4.3 O ran yr wythnosau nesaf — dyma grynodeb o weithgareddau ar y gweill. Mae croeso
cynnes i chi ymuno — a gwerthfawrogir yn fawr pe baech yn rhannu’r wybodaeth:-

15/07/2026 — Melin Daron — Sgwrs gyda Glyn Roberts yn Aberdaron
17/07/2026 — Hanes Melinau LIyn — Sgwrs gyda Glyn Roberts yn Llannor
14/08/2026 — Hyfforddiant Codi Cloddiau yn Uwchmynydd

21/08/2026 - Hyfforddiant Codi Cloddiau yn Uwchmynydd

05/09/2026 — Crwydro yn Aberdaron

07/09/2026 — Crwydro yng Nghlynnog Fawr

5.1 Gofynnir i’r Aelodau dderbyn yn yr wybodaeth. Mae croeso hefyd i gynnig sylwadau
neu awgrymiadau ar gyfer ein rhaglen weithgareddau am y flwyddyn i ddod.



